THE MISSING STOMPERS: DE SALZBURGO A NUEVA ORLEANS

FORMACIÓN:

David Herrington: trompeta

Arturo Cid: clarinete, voz solista e artiluxios

Alejandro Pérez: saxo alto e arregros

Fernando Berruelo: saxo tenor

Marce Merino: banxo e guitarra

Antonio Martí: tuba

Carlos “Sir Charles” González: batería

Tralo éxito da súa proposta Locos por el Jazz, The Missing Stompers e a compañía de animación Román y Cía. volven ao Imaxina Sons, cun proxecto ideado para conmemorar o 250º aniversario do nacemento de Mozart e rexistrado no terceiro disco da formación. A súa pretensión non é outra que a de achegar ao público, non o legado sobradamente popular do compositor austríaco, senón ao jazz. Desta forma, o seu traballo consiste en interpretar melodías coñecidas de Mozart (como La Flauta Mágica ou Rondó a la Turca) ao estilo do jazz orixinario de Nova Orleáns. De Salzburgo a Nueva Orleáns é unha proveitosa experiencia didáctica na que o público de todas as idades poderá familiarizarse co jazz e a improvisación, e celebrar tamén a universalidade da música de Mozart.

Dende os seus inicios, The Missing Stompers tense caracterizado por buscar unha forma válida de comunicación para desmitificar o jazz como música elitista ou difícil. Entre os seus compoñentes atópanse algúns músicos “históricos” do jazz español, que non só destacan pola súa competencia musical, senón tamén pola súa labor de divulgación do jazz e da música en xeral. Teñen participado en numerosos festivais por toda a xeografía española e teñen sido escollidos, en tres ocasións, para os únicos programas adicados ao jazz da serie El Conciertazo de TVE 2.

Os traballos da compañía de teatro Román y Cia. gozan de grande aceptación entre os pequenos grazas a éxitos como Los Lunnis para TVE, Mortadelo y Filemón para o cine e Paella ou La Reina de las Nieves para teatro. Xunto a The Missing Stompers teñen participado no El Conciertazo de TVE 2, dirixido por Fernando Argenta.

